
 
 

ᐱᕙᓪᓕᐊᔪᑦ ᓴᖅᑭᑎᑕᐅᔪᑦ 
 
 
 

 

 ᓯᕗᓕᖅᑎ ᐋᕆᐊᒃ ᐃᓚᐅᕗᖅ ᑲᓇᖕᓇᒥᐅᑦ ᓯᕗᓕᖅᑏᑦ ᑲᑎᒪᕐᔪᐊᕐᓂᕆᔭᖓᓄᑦ 
 
ᐃᖃᓗᐃᑦ, ᓄᓇᕗᑦ (ᔫᓂ 16, 2010) – ᒪᓕᒐᓕᐅᖅᑎ ᐄᕙ ᐋᕆᐊᒃ, ᓯᕗᓕᖅᑎᒋᔭᐅᔪᖅ ᓄᓇᕗᒻᒥᐅᓄᑦ, ᐅᓪᓗᒥ 
ᑲᑎᒫᓂᖃᑕᐅᖅᑲᐅᕗᖅ ᐅᓪᓗᒥᒃ ᑭᖑᓪᓕᖅᐹᒥᒃ 2010-ᒥ ᑲᓇᖕᓇᒥᐅᑦ ᓯᕗᓕᖅᑏᑦ ᑲᑎᒪᕐᔪᐊᕐᓂᕆᔭᖓᓄᑦ ᕚᖕᑰᕗᒥ, 
ᑲᑎᒫᓂᖃᑎᒋᓪᓗᓂᒋᑦ ᐊᕕᒃᓯᒪᓂᐅᔪᒥ ᐅᑭᐅᖅᑕᖅᑐᒥᓗ ᐊᕕᒃᓯᒪᓂᐅᔪᓂ ᓯᕗᓕᖅᑎᐅᖃᑎᒋᔭᓂ. 
 

ᑖᓐᓇ ᑲᑎᒪᕐᔪᐊᕐᓂᖅ ᐱᓕᕆᕝᕕᐅᓚᐅᖅᑐᖅ ᖃᔅᓯᑲᓪᓚᖕᓄᑦ ᐃᓱᒪᒋᔭᒃᓴᓄᑦ, ᐃᓚᒋᔭᐅᓪᓗᓂ ᐅᖃᖃᑎᒌᖕᓂᖅ ᐃᒪᕐᓄᑦ 
ᐊᑐᖅᑕᐅᕙᒃᑐᓄᑦ ᐊᐅᓚᑦᑎᓂᕐᒧᓪᓗ ᖃᓄᐃᓕᐅᖅᑕᐅᕙᓪᓕᐊᔪᒪᔪᓄᑦ, ᑮᓇᐅᔭᓕᐅᕋᓱᖕᓂᐅᕙᒃᑐᒧᑦ, 
ᖃᓄᐃᙱᑦᑎᐊᕐᓗᓂᓗ ᐃᓅᓯᖃᕈᓐᓇᕐᓂᕐᒧᑦ (ᑕᑯᓗᒍ ᐃᓛᒃᑰᖅᖢᓂ ᑲᑐᔾᔭᐅᓪᓗᓂ ᐱᕙᓪᓕᐊᔪᓄᑦ ᓴᖅᑭᑎᑕᐅᔪᑦ 
ᑖᒃᑯᓄᖓ ᐅᖃᐅᓯᐅᓵᖅᑐᓄᑦ ᐱᔾᔪᑎᖃᖅᖢᑎᒃ). 
 

ᑖᒃᑯᐊ ᓯᕗᓕᖅᑏᑦ ᐊᑎᓕᐅᖅᓯᓚᐅᖅᑐᑦ ᐆᒥᖓ, Open Skies Declaration ᐊᐱᕆᓪᓗᑎᒃ ᒐᕙᒪᑐᖃᒃᑯᓐᓂᒃ 
ᐊᖏᒡᓕᒋᐊᖁᓪᓗᒍ ᓄᓇᕐᔪᐊᕐᒥ ᓄᓇᓖᑦ ᐊᖏᖃᑎᒌᖃᑎᖃᕈᑎᒋᔭᑎᒃ. “ᓄᓇᕗᒻᒥᐅᑦ ᐱᔪᒪᓂᕆᔭᖓᑦ ᐆᒧᖓ, Open 
Skies Declaration ᑖᒃᑯᐊ ᒐᕙᒪᑐᖃᒃᑯᑦ ᐊᖏᖃᑎᒌᒍᑎᒋᓇᔭᖅᑕᖓᑦ ᑎᐊᓐᒫᒃᒥᐅᓄᑦ ᐃᑲᔪᖅᑐᐃᓇᔭᕐᒪᖔᑦ 
ᖃᖓᑕᓂᒃᑯᑦ ᐊᒃᑐᐊᓂᕆᓇᔭᖅᑕᖓᑦ ᐃᖃᓗᖕᒥᐅᑦ ᖃᓛᖦᖠᑦ ᓄᓈᓂᕐᒥᐅᓪᓗ. ᓂᕆᐅᒋᕙᕋ ᑕᒪᓐᓇ ᐱᔪᒥᓇᖅᑐᖅ 
ᐱᕕᒃᓴᖅ ᐱᓕᕆᐊᕆᒃᑲᓐᓂᓛᕐᓂᕐᒥᒃ ,” ᑕᐃᒪᓐᓇ ᓯᕗᓕᖅᑎ ᐋᕆᐊᒃ ᐅᖃᓚᐅᖅᑐᖅ. 
 

ᐃᓱᒪᒋᔭᒃᓴᒧᓪᓕ ᐃᖅᑲᓇᐃᔭᖅᑎᐅᕙᖕᓂᕐᒧᑦ, ᑖᒃᑯᐊ ᓯᕗᓕᖅᑏᑦ ᐊᑕᐅᓯᑦᑕᐃᓐᓇᕐᒥᒃ ᐃᓱᒪᒋᔭᖃᖅᐳᑦ  
ᐱᐅᓯᒋᐊᖅᑎᑦᑎᔪᒪᓂᕐᒥᒃ ᓄᓇᖃᖅᑐᑐᖃᐃᑦ ᐃᓚᐅᕙᖕᓂᖏᓐᓂᒃ ᐃᖅᑲᓇᐃᔭᖅᑎᓄᑦ. “ᐱᓪᓗᐊᑕᐅᓂᕆᔭᖓ 
ᓄᓇᕗᒻᒥᐅᓄᑦ ᑕᒪᒃᑯᐊ ᐃᓄᐃᑦ ᐱᕙᒌᕚᕐᓗᑎᒃ ᐃᖅᑲᓇᐃᔮᒃᓴᓄᑦ ᑮᓇᐅᔾᔭᒃᓴᕋᓱᒃᐸᖕᓂᕐᒧᓪᓗ ᐃᓕᓐᓂᐊᖅᑎᑦᑎᓂᒃᑯᑦ 
ᐊᔪᕈᓐᓃᖅᑕᐅᕙᒃᑐᓄᓪᓗ ᐊᔪᕈᓐᓃᖅᓴᖅᑎᑦᑎᓂᒃᑯᑦ. ᐊᔪᙱᓐᓂᕆᔭᐅᔪᑦ ᐊᔪᕈᓐᓃᖅᑕᐅᕙᒃᑐᓪᓗ ᐱᒻᒪᕆᐊᓘᕗᑦ 
ᐋᖅᑭᒃᓱᐃᕙᓪᓕᐊᓂᐊᕐᓗᓂ ᓇᖕᒥᓂᖅᓱᕈᓐᓇᕐᓂᕐᒥᒃ, ᐱᔨᑦᑎᖃᕐᓂᕐᒥᒃ ᓄᓇᓕᑦᑎᓐᓂᒃ, ᐱᕕᒃᓴᓂᒡᓗ ᐊᑐᕐᓂᕐᒥᒃ ᑕᒪᒃᑯᐊ 
ᑕᐅᑐᖅᑰᖅᑕᐅᓚᐅᖅᓯᒪᑎᓪᓗᒋᑦ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᓯᒪᔪᓄᑦ ᐋᔩᖅᑎᒋᔭᑦᑎᓐᓂᑦ,” ᑕᐃᒪᓐᓇ ᓯᕗᓕᖅᑎ 
ᐋᕆᐊᒃ ᐅᖃᓚᐅᖅᑐᖅ. 
 

ᐊᕙᑎᓕᕆᓂᕐᒧᓪᓕ ᖃᐅᔨᓴᕐᓂᕐᒧᑦ, ᓄᓇᕗᑦ ᐱᖃᖅᐸᒌᖅᑐᖅ ᐊᐅᓚᑕᐅᔪᒥᒃ ᐊᕙᑎᓕᕆᓂᕐᒧᑦ ᖃᐅᔨᓴᕐᓂᕐᒧᑦ 
ᐊᑐᖅᑕᐅᖃᑦᑕᖅᑐᒥᒃ ᑲᔪᓯᑎᑦᑎᕙᓪᓕᐊᓯᑲᐅᑎᒋᓪᓗᑎᒡᓗ ᐊᑕᐅᓯᕐᒥᒃ ᐱᓕᕆᐊᒃᓴᒥᒃ ᐅᑯᑎᒎᓇᖅ, Nunavut Impact 
Review Board process (NIRB), ᑖᒃᑯᐊ ᓇᓗᓇᐃᖅᓯᑦᑎᐊᖅᑎᓪᓗᒋᑦ ᐱᒻᒪᕆᐊᓘᓂᖓᓂᒃ ᐊᔪᙱᓐᓂᕆᔭᐅᕙᒃᑐᖅ 
ᐃᓗᓕᖃᐅᑦᑎᐊᖅᑐᒧᑦ, ᖃᐅᔨᓇᓱᑦᑎᐊᖅᑕᐅᓯᒪᔪᒧᑦ ᐊᑕᖐᑦᑎᐊᕐᒪᖔᑦ, ᐊᕙᑎᒧᓪᓗ ᐱᐅᔪᒧᑦ 
ᐱᓕᕆᐊᖑᓂᐅᕙᓪᓕᐊᓇᔭᖅᑐᒧᑦ. 
 

ᐱᔾᔪᑎᒋᓪᓗᒍᓕ ᐃᓱᒪᒋᔭᒃᓴᖅ ᐆᒻᒪᖅᑯᑎᖃᖅᐸᖕᓂᕐᒧᑦ, ᓄᓇᕗᑦ ᐊᔾᔨᖃᙱᓚᖅ ᐊᓯᒥᓂᑦ ᐃᓂᒋᔭᐅᕙᒃᑐᓂᑦ. “ᒫᓐᓇᒃᑯᑦ 
ᓄᓇᕗᑦ ᐊᑐᕐᓂᐅᕗᖅ ᐆᒻᒪᖅᑯᒻᒥᒃ, ᓱᓕ ᒫᓐᓇ ᐆᒻᒪᖅᑯᒻᒧᑦ ᓴᙱᓂᖃᙱᑦᑎᐊᖅᖢᓂ. ᓄᓇᕗᑦ ᐊᑐᙱᑦᑐᖅ 
ᖃᔅᓯᑲᓪᓚᖕᓄᑦ ᐊᑐᖅᑕᐅᕙᒃᑐᒥᑦ, ᑭᒃᑯᑐᐃᓐᓇᓂᓪᓘᓐᓃᑦ ᐊᑕᕝᕕᐅᔪᒥ, ᑕᐅᑐᒐᕆᓪᓗᐊᑕᖅᑕᕗᓪᓗ ᓄᓇᓕᖕᓂ-
ᑐᕌᖓᓪᓗᐊᑕᖅᑐᒥᒃ ᒥᑭᑦᑐᑯᓗᖕᒥᒃ-ᐆᒻᒪᖅᑯᓯᐅᕐᓂᖅ. ᐃᒪᓐᓇ ᐱᔭᕆᐊᖃᖅᑐᒍᑦ, ᒥᑭᒡᓕᒋᐊᖅᑎᑦᑎᓗᑕ 
ᐊᑐᐃᓐᓇᐅᔭᕆᐊᖃᖅᐸᖕᓂᑦᑎᓐᓂᒃ ᐅᖅᓱᐊᓗᖕᒥᒃ ᐋᖅᑭᒃᓱᐃᕙᓪᓕᐊᓗᑕᓗ ᐊᓯᖔᖏᓐᓂᒃ ᐆᒻᒪᖅᑯᑎᓂᒃ 
ᐊᑐᖅᑕᐅᔪᓐᓇᖅᑐᓂᒃ ᐱᓕᕆᔾᔪᑕᐅᔪᓐᓇᖅᑐᓂᓪᓗ, ᑕᒪᓐᓇ ᓇᓗᓇᐃᔭᖅᓯᒪᑎᓪᓗᒍ ᐅᑯᓇᓂ, ᐃᑯᒻᒪᑏᑦ: ᓄᓇᕗᒻᒥᐅᑦ 
ᐆᒻᒪᖅᑯᑎᖃᕐᓂᕐᒧᑦ ᖃᓄᐃᓕᐅᖅᐸᓪᓕᐊᔪᒪᔭᖏᑦ,” ᓯᕗᓕᖅᑎ ᐋᕆᐊᒃ ᑕᐃᒪᓐᓇ ᐅᖃᓚᐅᖅᑐᖅ. 
 

“ᖁᔭᓐᓇᒦᕈᒪᒐᒃᑯ ᓯᕗᓕᖅᑎ ᑳᒻᐳᓪ ᑲᑎᒪᑎᑦᑎᔨᐅᓚᐅᕐᓂᖓᓄᑦ ᑖᔅᓱᒥᖓ ᑲᔪᓯᓂᖃᑦᑎᐊᖅᑐᒥᒃ ᑲᑎᒪᓂᕐᒥᒃ, 
ᓂᕆᐅᒋᔭᖃᖅᖢᖓᓗ ᐱᓕᕆᖃᑎᖃᓛᕐᓂᕐᒥᒃ ᓯᕗᓕᖅᑎᐅᖃᑎᒋᔭᕐᓂᒃ ᑲᑎᒪᔨᓂ ᑲᑐᔾᔨᖃᑎᒌᓄᑦ 
ᑲᑎᒪᓂᕆᓛᓕᕐᒥᔭᖓᓄᑦ ᐊᐅᒡᒍᔅᑦ 2010-ᖑᓕᖅᐸᑦ,” ᑕᐃᒪᓐᓇ ᓯᕗᓕᖅᑎ ᐋᕆᐊᒃ ᐅᖃᓚᐅᖅᑐᖅ. 

ᑐᓴᖅᑕᖃᒃᑲᓐᓂᕈᒪᒍᕕᑦ ᐅᓇ ᖃᐅᔨᒋᐊᕐᕕᒋᔪᓐᓇᖅᑕᑦ: 

ᐃᐊᒥᓕ ᕘᑦᔅ 
ᐱᕙᓪᓕᐊᔪᓄᑦ ᑎᑎᕋᖅᑎ  
ᓯᕗᓕᖅᑎᐅᑉ ᑎᑎᕋᕐᕕᖓᓂ 
� (867) 975-5059 
� ewoods@gov.nu.ca 
 

 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

Communications 2010-34-C 

mailto:ewoods@gov.nu.ca

	ᓯᕗᓕᖅᑎ ᐋᕆᐊᒃ ᐃᓚᐅᕗᖅ ᑲᓇᖕᓇᒥᐅᑦ ᓯᕗᓕᖅᑏᑦ ᑲᑎᒪᕐᔪᐊᕐᓂᕆᔭᖓᓄᑦ

